
Shri Arti Shodashi

ಶ್ರೀ ಆರ್ತಿಷೋಡಶೀ

ಜನ್ಮಾನಂತ್ಯಸಮುತ್ಥಕಿಲ್ಬಿಷಪರೀಪಾಕೋತ್ಥದುಶ್ಶೇಮುಷೀ-
ಸಂಜಾತಾನಭಿಜಾತಕೃತ್ಯಕಲನಾಶೀಲಂ ಸದಾ ಶ್ರೀಪತೇ .

ಪಾಹಿ ಶ್ರೀಕರಿಶೈಲನಾಥ ಕರುಣಾಕೂಪಾರ ಪಾಪಾಕರಂ
ದಾಸಂ ಮಾಮರುಣಾಬ್ಜನೇತ್ರ ಯತಿರಾಮುಖ್ಯಾರ್ಯಸೇವ್ಯ ಪ್ರಭೋ .. 1..

ಸಂಸಾರೇ ದುರ್ವಚಾಧಿಕ್ಷುದಹಿತಬಹುಲವ್ಯಧ್ಯಕಾಂಡಾತಪಾದ್ಯೈಃ
ದುಃಖೈಃಪ್ರೋತೇ ಮಯಾ ತು ಕ್ಷಣಮಪಿ ಭಗವನ್ ವರ್ತನಂ ಸಹ್ಯತೇ ನ .

ಶ್ರೀಮಂತಂ ತ್ವಾಂ ಪ್ರಪನ್ನಃ ಶರಣಮಹಮತಿವ್ಯಾಕುಲಂ ಮಾಂ ಕರೀಶ
ಸ್ವಾಮಿನ್ಮುಕ್ತೈಶ್ಚ ಸಾಕಂ ಕೃತವಿವಿಧಭವದ್ಯಾಸ್ಯಮೇನಂ ಕುರುಷ್ವ .. 2..
ಶರೀರಾಶಕ್ತೇಃ ಪ್ರಾಙ್ಮಮಮನಸಿ ಚ ತ್ವತ್ಪದಯುಗ-

ಸ್ಮೃತಿಸ್ಥೇ ಚೈವ ಶ್ರೀಸಹಚರ ಕರಿಕ್ಷ್ಮಾಧರಪತೇ .

ಅನಾಯಾಸೇನೈತತ್ ಕಲುಷದಶರೀರಾತ್ ಕರುಣಯಾ
ಕ್ಷಣಾದುನ್ಮೋಚ್ಯ ತ್ವಚ್ಚರಣಯುಗಲಂ ಮಾಂ ನಯ ಹರೇ .. 3..

ಮಹಾಪಾಪಕೋಟಿಂ ಗತೇ ಮಯ್ಯನಾಥೇ
ದಯಾಕ್ಷಾಂತಿಪೂರ್ಣೋ ಭವಾನ್ ಹಸ್ತಿನಾಥ .

ಕಟಾಕ್ಷಂ ಪ್ರಕುರ್ವನ್ ವಿಶೇಷೇಣ ದೀನಂ
ತ್ವನಾಯಾಸತೋ ಮಾಂ ನಯತ್ವಂಗ್ಘ್ರಿಯುಗ್ಮಂ .. 4..

ಸದಾ ಮಚ್ಚಿತ್ತೇ ತ್ವತ್ಪದಸರಸಿಜಧ್ಯಾನಮಧಿಕಂ
ಮುದಾ ಮದ್ವಾಚಿ ತ್ವನ್ಮಧುರತರನಾಮಾಲಿಕಥನಂ .

ತ್ವದೀಯೈಃ ಸತ್ತ್ವಾಢಯೈಃ ಸತತಸಹವಾಸಂ ಚ ಕೃಪಯಾ
ಸಮುತ್ಪಾದ್ಯ ಶ್ರೀಮನ್ ವರದ ನಯಮಾಂ ತ್ವತ್ಪದಯುಗಂ .. 5..

ಕೃತಾಂತಾಜ್ಞಪ್ತಾತಿಪ್ರಕಟಕಟುವಾಗ್ಭೀಷಣನಿಜ-

ಸ್ವರೂಪಪ್ರೇಷ್ಯೌಘಪ್ರಚಿತಬಹುಬಾಧಾ ಮಮ ಹರೇ .

ಯಥಾ ನ ಸ್ಯಾಲ್ಲಕ್ಷ್ಮೀಪರಿಬೃಢತಯಾ ಕಾಮಪಿ ಭವಾನ್
ಕೃಪಾಂ ಕುರ್ವನ್ ದಿವ್ಯಂ ಪದಮಪಿ ಚ ಭೋ ಪ್ರಾಪಯತು ಮಾಂ .. 6..

ಮಯಿ ತ್ವತ್ಸ್ವೇ ಜಾತೇ ಸ್ವಕವಿಷಯಚಿಂತಾ ತವ ಹಿ ತತ್
ಸ್ವಕಂ ಭೂತಂ ಸ್ವಸ್ಮೈ ಕುರು ವರದ ಭೋಗಾಯ ತರಸಾ .

ಶ್ರೀ ಆರ್ತಿಷೋಡಶೀ

ತ್ವದೇಕೋಪಾಯತ್ವಧ್ಯಭಿಧವೃತಿಮಾತತ್ಯ ಕಿಮಿದಂ
ಫಲಪ್ರಾಕ್ಕಾಲೀನಂ ಕಿಮಪಿ ಕರಣೀಯಂ ನ ಕುರುಷೇ .. 7..

ಸತ್ಕರ್ಮಾಣಿ ಸರೋರುಹಾಕ್ಷ ವರದ ಜ್ಞಾನಂ ಲಸದ್ಭಕ್ತಿರ-

ಪ್ಯತ್ಯಾಶ್ಚರ್ಯಕರತ್ವದೀಯಚರಿತವ್ಯೂಹೇ ಶ್ರುತೇಽಪ್ಯಾದರಃ .
ಸತ್ಯಂ ತ್ವತ್ಪದಪಂಕಜೈಕನಿರತಸ್ವಾಂತೇಷು ಸಂಸೇವನಂ
ಚೈತೇಷ್ವನ್ಯತಮಂ ಚ ನಾಥ ನ ಕೃತಂ ಪಾಪಾತ್ಮನಾ ಹಾ ಮಯಾ .. 8..

ಮುಧಾ ಚಿಂತಾ ಭೀತಿರ್ವ್ಯಸನಮಧಿಕಂ ಚಾಧಿರಮಿತಾ
ಪ್ರಕೃಷ್ಟಸ್ವಸ್ತೌತ್ಯಂ ಮಹದಧಿಕನಿಂದಾ ಚ ಮಮ ಭೋ .

ನ ಮುಂಚಂತಿ ಸ್ವಾಂತಂ ನಯನನಲಿನೇಮಾನಿ ಸತತಂ
ಮಹಾಪ್ರಾರಬ್ಧಸ್ಯಾನುಗುಣಫಲಮೇತನ್ನ ವಿಶಯಃ .. 9..
ಪಿತಾ ಮಾತಾ ಭ್ರಾತಾ ಸುಹೃದಪಿ ಸುತಃ ಸದ್ಗುರುರಪಿ
ತ್ವಮೇವ ಶ್ರೀಮನ್ಮೇ ಜಯ ಜಯ ಕರಿಕ್ಷ್ಮಾಧರಪತೇ .

ಹರೇ ಬ್ರಹ್ಯೇಂದ್ರಾದಿತ್ರಿದಿವಪಟಲೀಸೇವಿತಪದಾ-
ಮ್ಬುಜದ್ವಂದ್ವ ಸ್ವಾಮಿನ್ ಸಕಲಭುವನಾಧೀಶ್ವರ ವಿಭೋ .. 10..

ರಾಗದ್ವೇಷವಿಲೋಭಮಾನಮದಸಮ್ಮೋಹಾದಿಜನ್ಮಾವನಿಃ
ಮಜ್ಜನ್ಮಪ್ರಭವಾಂಬುಧಾವಹಮಯಂ ತ್ವಾಂ ಸರ್ವಲೋಕೇಶ್ವರಂ .

ಸ್ವಾಮಿನ್ ಭೋ ಕಥಮಾಪ್ನುಯಾಂ ವರದ ತೇ ಕ್ಷಾಂತ್ಯಾಃ ಪರಾಯಾ ಭೃಶಂ
ದಾಸಂ ಮಾಂ ವಿಷಯೀಕರೋತು ದಯಯಾ ಶ್ರೀಮನ್ ಭವಾನ್ ವತ್ಸಲಃ .. 11..
ಮಹಾಪಾಪವ್ಯೂಹೋ ವ್ಯಪನಯತಿ ಸತ್ಕರ್ಮಧಿಷಣಾ-
ಮಕೃತ್ಯವ್ಯೂಹೋಽತಿಪ್ರಯತನಮನೀಷಾಂ ವಿತನುತೇ .

ಸ್ವರೂಪಂ ಚ ಪ್ರಾಪ್ತಂದ್ಯದಿಹಮಹತಾಂ ಸಮ್ಮತತಮಂ
ಸುವೃತ್ತಂ ತನ್ನಿತ್ಯಂ ಸುಗುಣನಿಲಯೋತ್ಪಾದಯ ಹರೇ .. 12..

ಧನ್ಯಾಸ್ತ್ವತ್ಕರುಣೋತ್ಥವಿತ್ತವಿಭವಸ್ವಾರಾಧಿತತ್ವತ್ಪದ
ತ್ವದ್ದಾಸಾ ವಿಲಸಂತಿ ಕೇಚಿದಸಮಾ ಲೀಲಾವಿಭೂತ್ಯಾಮಹೋ .

ತದ್ಭಾಗ್ಯಂ ವರದ ಪ್ರಭೋ ಮಮ ಕಥಂ ಜಾಯೇತ ಜಾತೈನಸೋ
ನಿತ್ಯಂ ತ್ವತ್ಪದಪದ್ಮಸಂಸ್ಮೃತಿರಿಯಂ ಸ್ಯಾನ್ಚೇನ್ಮಮಾಲಂ ಹರೇ .. 13..

ಮತ್ಸ್ಯಾತ್ಮನ್ ಕೂರ್ಮರೂಪಿನ್ಮಹಿತಕಿಟಿತನೋ ನಾರಸಿಂಹರವರೂಪಿನ್
ಭೂಯಾಂಚೋದ್ಯುಕ್ತವರ್ಣಿನ ನೃಪಕುಲಬಹುರುಡ್ಭಾರ್ಗವಾಕಾರಶೋಭಿನ್ .

ಧಾತ್ರೀಪುತ್ರೀಶರೂಪ ಸ್ವಕರತಲಲಸತ್ಸೀರ ತಾಲಾಂಕಮೂರ್ತೇಂ
ಲೀಲಾಗೋಪಾಲ ಕಲ್ಕೇ ವರದ ಮುರಹರೇ ತ್ವಾಂ ಶರಣ್ಯಂ ಭಜಾಮಿ .. 14..

ದೃಷ್ಟಾರ್ಥಂ ಪ್ರಾರ್ಥಿತೇಽಪೀಪ್ಸಿತಫಲದ ಮಯಾ ವಾಸನಾತಃ ಪ್ರಕೃತ್ಯಾಃ
ತಂ ಮೇ ತ್ವಂ ಮಾ ಕೃಥಾಸ್ತ್ವತ್ಪದಕಮಲಯುಗೀದಾಸ್ಯವೃತ್ತ್ಯೇಕಲಿಪ್ಸೋಃ .

ಸಂಭೂತಾದ್ದೇಹಬಂಧಾಜ್ಜ್ಞಟಿತಿ ಕರುಣಯಾ ಮಾಂ ವಿಮೋಚ್ಯ ತ್ವದೀಯೈಃ
ನಿತ್ಯೈರ್ಮುಕ್ತೈಶ್ಚ ಸಾಕಂ ಕೃತವಿವಿಧಭವದ್ದಾಸ್ಯಮೇನಂ ಕುರುಷ್ವ .. 15..
ಕಟಾಕ್ಷವಿಷಯಂ ಕೃತ್ವಾ ದಾಸಂ ಕಮಲಲೋಚನ .

ಅನಾಯಾಸೇನ ನಯಮಾಂ ತ್ವತ್ಪಾದಾಂಭೋರುಹದ್ವಯಂ .. 16..

ಅಷ್ಟಗೋತ್ರನೃಸಿಂಹಾರ್ಯಕಲಿತಾಮಾರ್ತಿಷೋಡಶೀಂ .

ಯಃ ಪಠೇತ್ತಸ್ಯ ತು ಭವೇತ್ ಕರೀಶಕರುಣಾಮಿತಾ .. 17..

ಇತಿ ಶ್ರೀ ಆರ್ತಿಷೋಡಶೀ ಸಂಪೂರ್ಣಾ .

